ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈՒԼԻՍԻ

 8-Ի ՆԻՍՏԻ N 32 ԱՐՁԱՆԱԳՐՈՒԹՅԱՆ 2-ՐԴ ԿԵՏՈՎ ՀԱՎԱՆՈՒԹՅԱՆ ԱՐԺԱՆԱՑԱԾ ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ
 ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1.   Իրավական ակտի անհրաժեշտությունը (նպատակը) 

«Հայաստանի Հանրապետության կառավարության 2015 թվականի հուլիսի 8-ի նիստի N 32 արձանագրության 2-րդ կետով հավանության արժանացած արձանագրային որոշման մեջ փոփոխություններ կատարելու մասին Հայաստանի Հանրապետության կառավարության արձանագրային որոշման նախագծի ընդունումը պայմանավորված է ՀՀ գյուղատնտեսության, առողջապահության նախարարությունների համապատասխան մասնագետների, ինչպես նաև պրակտիկ անասնաբույժների և անասնաբույծների մասնակցությամբ տեղի ունեցած խորհրդակցության արդյունքներով: Քննարկման արդյունքում անհրաժեշտություն է առաջացել համագործակցել նաև միջազգային կառույցների, մասնավորապես` Առողջության համաշխարհային կազմակերպության /ԱՀԿ/, Կենդանիների առողջության համաշխարհային կազմակերպության /ԿԱՀԿ/, ՄԱԿ-ի պարենի և գյուղատնտեսության կազմակեպության   համապասխան մասնագետների հետ, որի արդյունքում միայն հնարավոր կլինի մշակել անասնաբուծության ոլորտում որպես կերային հավելում օգտագործվող հակաբիոտիկների օգտագործմանը ներկայացվող պահանջները սահմանող մեխանիզմները, քանի որ հակամանրէային դեղերի նկատմամբ կայունության զարգացումը ներկայումս հանդիսանում է  համաշխարհային առողջապահության համար լուրջ հիմնախնդիր:  
2. Ընթացիկ իրավիճակը և խնդիրները

Հայաստանի Հանրապետության կառավարության 2015 թվականի հուլիսի 8-ի նիստի N 32 արձանագրության 2-րդ կետով հավանության արժանացած արձանագրային որոշման 7.3 կետով սահմանված է միջոցառում՝ անասնաբուծության ոլորտում  կերային հավելումների (հակաբիոտիկների) օգտագործմանը ներկայացվող պահանջները սահմանող մեխանիզմների մշակման և իրավական ակտով ընդունման վերաբերյալ: 2016-2017 թվականների ընթացքում ՀՀ գյուղատնտեսության նախարարության կողմից՝ ՀՀ առողջապահության նախարարության և ՀՀ ԳՆ սննդամթերքի անվտանգության պետական ծառայության հետ համատեղ անասնաբուծության ոլորտում կատարվել են ուսումնասիրություններ, կազմակերպվել են քննարկումներ՝ առկա իրավիճակին ծանոթանալու և նշված միջոցառումը ճիշտ արդյունքով իրականացնելու նպատակով: Սակայն հարկ է նշել, որ անհրաժեշտ է լրացուցիչ ժամանակ՝ խնդիրներն ավելի լայնամասշտաբ քննարկելու և ուսումնասիրելու համար, ոչ միայն պետական կառույցների, այլև ֆերմերային տնտեսությունների, ինչպես նաև միջազգային կառույցների հետ: 
3. Տվյալ բնագավառում իրականացվող քաղաքականությունը. 

Նախագիծը չի ներառում բնագավառում իրականացվող գործող քաղաքականության փոփոխություն:

4.  Կարգավորման նպատակը և բնույթը
Նախագծի ընդունումը նպատակ է հետապնդում խորությամբ և մանրամասն ուսումնասիրելով անասնաբուծության ոլորտում կերային հավելումների (հակաբիոտիկների) անուղղակի ազդեցության հետևանքները մարդու օրգանիզմի վրա, ինչպես նաև դրանց տարբեր չափաբաժինների  և որոշակի ժամկետներով օգտագործման դեպքում վարակների բուժման հնարավորությունների նվազեցման և օրգանիզմում դրանց կայունության զարգացման խնդիրները՝ հստակ սահմանել դրանց օգտագործմանը ներկայացվող պահանջները սահամանող մեխանիզմներ:
5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ գյուղատնտեսության նախարարության կողմից, և նախագծի մշակման գործընթացում այլ ինստիտուտներ և անձինք չեն ներգրավվել:

6.Ակնկալվող արդյունք

Որոշման նախագծի ընդունման դեպքում մինչև 2019 թվականի ավարտը կմշակվեն անասնաբուծության ոլորտում որպես կերային հավելում օգտագործվող հակաբիոտիկների օգտագործմանը ներկայացվող պահանջները սահմանող մեխանիզմներ:
